
Umsögn NPA miðstöðvarinnar svf. um frumvarp til laga um 
réttindagœslu fyrir fatlað fólk

NPA miðstöðin svf. vill byrja á að fagna því að loks liggi fyrir frumvarp til laga um 

réttindagæslu fyrir fatlað fölk. Fatlað fólk á íslandi hefur búið við mikið réttaróöryggi 

og haft litlar sem engar forsendur til að afla sér upplýsinga um réttindi sín, gæta þeirra 

og bregðast við eða kæra þau mál sem hafa brotið gegn réttindum þess. Við teljum 

mikilvægt að horft sé til Samnings Sameinuðu þjóðanna um réttindi fatlaðs fölks eins 

og kemur fram í lögum þessum.

Við fögnum sérstaklega þeirri réttarbót að með lögum þessum hafí fatlað fólk rétt til 

þess að hafa persónulega talsmenn en það getur verið nauðsynlegt fyrir sumt fatlað 

fólk hjá NPA miðstöðinni sem kýs að hafa notendastýrða persónulega aðstoð. Einnig 

að persönulegir talsmenn hafí greiðan aðgang að trúnaðarmönnum fatlaðs fólks. Við 

leggjum áherslu á að vel sé fylgst með þróun starfa tmnaðarmanna og að þess sé gætt 

að starfshlutfall sé í samræmi við umfang starfsins. Einnig að svæðaskipting 

trúnaðarmanna sé í samhengi við fjölda fatlaðs fölks og aðstæður á hverju svæði.

Við hörmum að ekki hafí verið tryggt réttindagæsíulöggjöf fyrir fatlað fölk áður en að 

málaflokkur þess færðist frá ríki til sveitarfélaga en frá áramótum hefur réttarstaða 

fatlaðs fólks verið engin en það hefur m.a. komið harkalega niður á eigendum NPA 

miðstöðvarinnar sem eru fastir í vef ábyrgðarfyrringar ríkis og sveitarfélaga. Eðlilegt 

hefði verið að öH lög er lúta að réttindum fatlaðs fólks, þ.á.m. Samningur Sameinuðu 

þjöðanna um réttindi fatlaðs fólks, hefðu tekið gildi fyrir yfirfærslu. Það sama á við 

um lög um þvingun og valdbeitingu sem nú hefur verið frestað enn frekar.

í frumvarpi laga um réttindagæslu fyrir fatlað fólk kemur fram að ráðherra fari með 

yfírstjóm á réttindagæslu fatlaðs fólks. Ekki er skýrt hvaða ráðherra um ræðir en



kemur þó fram í umsögn um frumvarpið að Velferðarráðuneytið beri ábyrgð á 

framkvæmd og þróun réttindavaktar, trúnaðarmanna og persónulegra talsmanna. Við 

gerum athugasemdir við að svo sé. Eðliiegast væri að ef að á íslandi væri starfandi 

óháð mannréttindastofnun færi þetta hlutverk þangað. Þar sem svo er ekki teljum við 

að þar sem ínnanríkisráðuneytið beri ábyrgð á mannréttindamálum falli þetta svið þar 

undir. Einnig í ljósi þess að samkvæmt frumvarpinu skal Samningur Sameinuðu 

þjóðanna um réttindi fatlaðs fólks liggja til grundvallar lögunum og er það eini 

mannréttindasamningurinn sem ekki er á höndum innanríkisráðuneytisins að 

framfylgja. Samkvæmt lögum um breytingar á lögum um málefni fatlaðs fólks nr. 

53/1992, með síðari breytingum, kemur fram að Velferðarráðherra fari með yfírstjóm 

málefna fatlaðs fólks. Hann ber einnig ábyrgð á opinberri stefnumötun í 

málaflokknum. í þeim lögum kemur einnig fram að ráðherra skuli hafa eftirlit með 

framkvæmd laganna. Ekki getur það talist eðlilegt að eina og sama ráðuneytið setji 

stefnu í málaflokki fatlaðs fólks og hafí svo eftirlit með sjálfu sér við framkvæmd laga 

og stefhu. í ofanálag kemur skýrt fram í skýrslu Ríkisendurskoðunar um þjónustu við 

fatlað fólk, sem var unnin árið 2010, hörð gagnrýni á Velferðarráðuneytið um að 

skipulag og stjómun málaflokks fatlaðs fólks sé ábótavant, að faglega og fjárhagslega 

viðurkennda stefnu skorti og eftirlitið með þjönustunni sé lítið sem ekkert. Ekki getur 

talist ásættanlegt fyrir fatlað fólk að ráðuneyti sem hefur brugðist með þessum hætti 

skyldum sínum fái sjálfkrafa vald til að bera þá ábyrgð áfram.

